
 Annotatsiya. Maqolada rivojlangan mamlakatlarda moliyaviy nazoratni tashkil etish 

amaliyotining tashkiliy tuzilishi, unga kiruvchi tashkilotlar, ularning oliy nazorat 

organlari hamda ularning faoliyati, maqsadi to’g’risida ochib berilgan. 

Kalit so’zlar: BMT, taftish organi, personali maslahatchilar, taftish kengashi, 

kongress, INTOSAI, Oliy nazorat organ, davlat subsidiyasi. 

 

Dunyo mamlakatlaridagi moliyaviy nazorat tizimlari tahlil etilganda, ularning 

aksariyati bir-biriga o‟xshamaydigan ekanligini ko‟rish mumkin. Ammo rivojlangan 

mamlakatlarning moliya tizimlarini o‟rganish o‟ziga xos ahamiyatga ega. Sababi ulardagi 

iqtisodiy(moliyaviy) rivojlanishga moliyaviy nazorat tizimining to‟g‟ri tashkil etilganligi, 

moliya mexanizmining amal qilishining samarali ekanligi ham aytish mumkinki o‟z 

ta‟sirini ko‟rsatgan. Umuman olganda, moliyaviy nazorat tizimining rasional(optimal) 

tashkil etilishi moliya tizimining rivojlanishiga o‟z ta‟sirini ko‟rsatadi. Shunday ekan, 

rivojlanayotgan mamlakatlar uchun taraqqiy etgan mamlakatlar moliyaviy nazorat 

tizimini puxta o‟rganish va ularning ilg‟or tajribasini o‟zlashtirish zaruriy ehtiyoj 

sanaladi.  

BMTning taftish organini moliyaviy nazorat faoliyati jahonning turli davlatlarida 

joylashgan. Tashkilot faoliyatini tekshirishga ma‟sul 3 kontenentning ishtirokchilarini o‟z 

ichiga oladi.  BMT byudjetidan har yili 8 mlrd AQSh dollaridan ortiq mablag‟ turli dastur 

va loyixalarni moliyalashga ishlatiladi. Uning xarajatlari jahonda tinchlikni saqlash, ilmiy 

izlanishlarga, narkotik moddalarni tarqalishini oldini olishga, ma‟muriy xarajatlarga 

to‟g‟ri keladi.    

BMT personali maslahatchilari bilan birga 50 000 kishini tashkil etadi. BMTning 

byudjeti 180 dan ortiq davlatlarning reglament badallari hisobidan shakllanadi. BMTning 

tashqi nazorat tizimini birinchi galda taftish kengashi tashkil etadi.  Taftish kengashiga 

BMT a‟zosi bo‟lgan 3 ta davlatning 3 a‟zosi kiradi.  Ular 3 yillik muddatga Bosh 

Assambleya tomonidan saylanadi.  Taftish kengashiga a‟zolik davlatlar o‟rtasida bir 

maromda taqsimlanishi kerak. Tashqi moliyaviy nazorat tizimiga Boshqaruv kengashi 

bilan birga maxsus taftish bo‟limlari kiradi.  Ular quyidagilar:   

- Korxona va oziq – ovqat xo‟jaligini rivojlantirish bo‟yicha BMT;  

- YuNESKO;  

- Butunjahon sog‟liqni saqlash tashkiloti;  

- Butunjahon oziq – ovqat dasturi;  

Kengashning moliya-xo‟jalik faoliyatining obyekti bo‟lib, uning tarkibidagi 

tashkilotlar va BMT bo‟limlari kiradi:   

- Nyu Yorkdagi BMTning sekretariati, hamda uning Jeneva va Venadagi bo‟limlari;   

- BMTning xududiy iqtisodiy komisiyalari;   

- BMT personalining pensiya fondi;   

- BMTning maxsus hamda tinchlikni saqlash missiyasi;  

-  BMTning rivojlantirish Dasturi;  

- BMTning qochoqlar masalalari bo‟yicha komissariati;   

- BMTning bolalikni himoya qilish Fondi;   

- BMTning atrof – muhitni muhoofaza qilish Dasturi;   

- Xalqaro savdo markazi;  

Xorij mamlakatlarida moliyaviy nazorat faoliyatini olib boruvchi asosiy tashkilotlar 

audit tashkilotlari hisoblanadi  

Davlatlarda moliyaviy nazorat tizimida hal qiluvchi tashkilot shubhasiz, oliy nazorat 

organlari(ONO) hisoblanadi. ONO turli mamlakatlarda turlicha ataladi.  

Rivojlangan davlatlar moliya tizimini o‟rganish, ularning tashabbusi bilan qabul 

qilingan xalqaro moliyaviy nazorat qoidalari, umume‟tirof etilgan tartiblar,tamoyil va 

me‟yorlarni o‟rganishni taqozo etadi. Moliyaviy nazoratning xalqaro amaliyotida ISSAI 

tushunchalari mavjud. ISSAI bu (International Standards of Supreme Audit Institutions) 

oliy nazorat organlari(ONO)ning xalqaro standartlaridir.  

Moliyaviy nazoratni tashkil etish amaliyotida tub burilish INTOSAI tashkilotining 

tashkil etilishi va uning doirasida LIMA deklorasiyasining qabul qilinishi natijasida yuz 

berdi.  

INTOSAI tashkiloti 1953 yilda mamlakatlar oliy nazorat organlarining faoliyatini 

muvofiqlashtirish uchun tashkil etilgan. A‟zolari: 193 (188Q1Q4) ta bqlib, ulardan 188 ta 

davlat (O‟zbekiston INTOSAI a‟zoligiga kirmagan) va 1 ta Yevropa Auditorlar Sudi a‟zo 

bo‟lib, Fransuz tilida so‟zlashuvchi mamlakatlar oliy nazorat organlari tashkiloti, 

Portugal tilida so‟zlashuvchi mamlakatlar oliy nazorat organlari tashkiloti, Ichki 

Auditorlar Instituti va Jahon Banki qo‟shimcha a‟zolar hisoblanadi.  

INTOSAI shtab-kvartirasi Venada joylashgan tashkilot bo‟lib, yig‟ilishlarini har uch 

yilda bir marta o‟tkazadi. Tarkibida nazoratni rivojlantirish xalqaro markazi faoliyat 

yuritadi. INTOSAI ning Afrikada AFROSAI, Osiyoda ASOSAI, Karib dengizi havzasida 

CAROSAI, Arab davlatlarini birlashtirgan ARABOSAI, Lotin Amerikasida OLACES, 

Evropada EUROSAI kabi mintaqaviy bo‟limlari faoliyat ko‟rsatadi. 

